
Академияны ата-аналар аралап көрді 
 

 Шілде айының 29 күні ҚР ІІМ Қостанай академиясының бастығы 
полиция полковнигі Мирлан Ахмедияұлы Қызылов 2014-2015 оқу жылында 
Қостанай академиясына оқуға түсуге ниет білдірген талапкерлердің ата – 
аналарымен кездесті. Қоғамдық бақылау мақсатында, əр облыс аймағынан 
Қостанай қаласына келген бес талапкерлердің ата-аналарын оқу ордасының 
аумағымен, жататын жатақханаларымен, асхана, медициналық қызмет 
көрсететін бөліммен, спорттық кешендермен, эстетикалық тəрбие орталығы 
жəне спорт алаңымен таныстырды.  

 
 Полиция полковнигі Мирлан Ахмедияұлы Қызылов оқу ордасының 
аумағын таныстыра отырып, бүгінгі күні күрделі жөндеулердің жүргізіліп 
жатқандығын, сондай-ақ, ғимараттардың қай жылдары құрылғандығына жəне 
оның тарихына да көз жүгіртті. Ата-аналар талапкерлердің  жатақханаларын, 
асханада əр талапкерге калориясы 1842 бірлікте ас əзірленетіндігін өз 
көздерімен көріп жəне асхана меңгерушісімен дайындалатын астың сапасы 
жайында сөйлесті.  

«Адамға ең əуелі білім емес, тəрбие берілуі керек. Онсыз берілген білім – 
адамзаттың қас жауы» деп айтқан ұлы ғұлама, Əбу Насыр Əл-Фараби. Осы 
орайда қоғамдық бақылау комиссиясының мүшесі Аманбек Оразаұлы Саурбаев 
облыстар бойынша ІІД, ҚАЖД жолдамасы бойынша оқуға түсуге ниет білдіріп 
келген талапкерлерге оқу ордасының басқа мемлекеттік оқу орындарынан 



өзгешілігін, ең бастысы бұнда тəртіптің қадағаланатындығы жəне бұл болашақ 
офицерлердің оқу ордасы болып танылатындығы туралы айтып кетті. 

Сондай – ақ, ата - аналар академияның спорт кешенін ондағы 
жауынгерлік жəне дене даярлығы кафедрасының бастығы полиция полковнигі 
Ю.В.Щурмен танысып, əңгімелесті.  

Академия бастығы полиция полковнигі М.Қызылов академияда жеке 
құрамның дене дайындығын жетілдіру үшін барлық жағдайлардың жасалып 
жатқандығын айты. Оқу ордасының тыңдаушылары мен түлектері арасынан     
40-тан астам Қазақстан Республикасының спорт шеберлері мен кандидаттары, 
қоян-қолтық күресі бойынша əлем чемпиондарының баршылығын, бүгінде 
Академияның мəртебесін көтеріп, қоян-қолтық күресі бойынша Қазақстан 
Республикасы ІІМ Қостанай академиясының күндізгі оқыту факультетінің                      
3 курс тыңдаушысы Сагийля Мурзабаеваның жеңістерін, оның ішінде биылғы 
жылы тыңдаушымыздың Қазақстан Республикасының Спорт шебері атағына ие 
болғандығын атап өтті.   

Полиция полковнигі М.Қызылов ата-аналарға ағымдағы жылдың шілде 
айында оқу ордасына Қазақстан Республикасы Парламенті Мəжілісінің 
депутаттары Н.Əбдіровтың, А.Пепениннің, В.Рогалевтің жəне Қостанай 
облысы мəслихатының хатшысы Е.Ещановтың келіп, оқу ордасының тыныс 
тіршілігімен танысқандарын айтып, бүгінгі талапкерлердің ертеңі де назардан 
тыс еместігіне тоқталды.  

Оқу ордасының көптеген ғимараттары біраз жылдар бұрын салынған, 
осыған орай бүгінгі таңда, ғимараттарды жаңарту, оқу ордасын кеңейту 
бойынша жұмыстар атқарылып жатқандығын айтты. Осы атқарылып жатқан 
істердің барлығы Отанын, елін қорғайтын, ақылды, абыройлы азамат, болашақ 
офицерлерге жасалып жатқан абыройлы іс. 
Ата-аналардың ішінен М.Османова мен С.Əлкембаева Академия аумағын 
аралай отырып, балаларының осы оқу ордасына түсуге ниет білдіргендігіне 
жəне талапкерлер үшін басшылық жағынан барлық жағдайлардың жасалып 
жатқандығын өз көздерімен көріп, таңырқағандығын жасырмады.  

Қазақстан Республикасының Президенті Нұрсұлтан Əбішұлы 
Назарбаевтың «Қазіргі заманда білімі мен денсаулығы мықты адам ғана 
жеңіске жетеді» деген сөзімен Мирлан Ахмедияұлы ата-аналарға болашақ 
ұрпақ - ол сіздердің балаларыңыздың, яғни біздің жастарымыздың қолында деп, 
сөзін одан əрі жалғастырды.  

 
Полиция полковнигі М.Қызылов барлық ата-аналармен сөйлесіп, 

қойылған барлық сұрақтарына жауап беріп, талапкерлердің ағымдағы жылы             
31 шілде күні мандаттық комиссияның болатындығын, ол мандаттық 
комиссияға Қазақстан Республикасы ІІМ Əкімшілік полиция комитеті 
төрағасының орынбасары полиция генерал-майоры С.Т.Досумовтың жəне  



Қазақстан Республикасы ІІМ ҚАЖ комитеті төрағасының орынбасары əділет 
полковнигі А.Х.Базылбековтың келетіндігін айтты.  

Сондай-ақ, Оңтүстік Қазақстан облысы Төлеби ауданы Дихан ауылынан 
келген зейнеткер, қарт кісі Аймахан Төлтібаев биылғы жылы осы оқу ордасына 
үшінші немересін оқуға жіберемін деді. Бұл қарияның екі немересі Академияны 
аяқтап, алған білімдерін практикада шыңдап, өздерінің қызметтерін адал 
орындап жатыр. Осындай оқу ордасының тəртіпті тəлім-тəрбие, жоғары білім 
беріп, мықты, парасатты азамат етіп тəрбиелегендігіне жəне Академия 
басшылығына ата-аналар атынан ризашылығын білдірді. Ата-аналар Академия 
бастығымен тілдесіп, оның қарапайым адамгершілігі мол, білімді, қайратты 
адам екендігін көрді. 

Сайып келгенде, біздің талапкерлер - олар болашақ офицерлер,  жан-
жақты білімді, ой-өрісі кең, мəдениеті жоғары, еліміздің ертеңгі қорғаны, 
қайратты ұландары болып танылады. Бүгінгі таңда, еліміздің өркендеп, 
гүлденуі біздің жастарымыздың қолында.  

                                                                                      
                             О.Уақпаева 

баспасөз хатшысы 
ҚР ІІМ Қостанай академиясы 

               
 

 


